
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৩৪

ধম্মপদ।



শোক দুঃখ বিনির্ম্মুক্ত শুদ্ধ যেই জন

সংসারে তাহাকে আমি বলিব ব্রাহ্মণ॥৩০॥

চরিত্র চন্দ্রমা সম নির্ম্মল যাহার,

পবিত্র কলুষশূন্য প্রসন্ন অন্তর,

সর্ব্বভাবে তৃষ্ণাশূন্য হয় যেইজন

সংসারে তাহাকে আমি বলিব ব্রাহ্মণ॥৩১॥

বিঘ্নময়, সুদুস্তর সংসার মাঝারে

মোহের তমসা পারে যাইতে যে পারে,

পারগত, ধ্যানরত, নিষ্কম্প যে জন

যতেক সংশয় রাশি করয়ে ছেদন,

চরমে পরমা প্রীতি লভয়ে যে নর

ব্রাহ্মণ বলিয়া তাকে করি সমাদর॥৩২॥

সংসারে কামনারাশি দিয়া বিসর্জ্জন,

গৃহশূন্য ভিক্ষুবেশে ভ্রমে যেই জন,

কামসুখ পরিত্যাগী ধন্য সেই নর

ব্রাহ্মণ বলিয়া তায় করিব আদর॥৩৩॥

